
“RÍOS DE VIDA: EXPLORANDO O EUME A TRAVÉS DA CIENCIA CIDADÁ E A INTERDISCIPLINARIEDADE NO IES 

MONCHO VALCARCE” 

1. Resumo do proxecto. 

O proxecto “Ríos de vida: explorando o Eume a través da ciencia cidadá e a interdisciplinariedade no IES Moncho 

Valcarce” desenvolveuse ao longo do curso co alumnado de 1º da ESO, integrando aprendizaxes de distintas 

materias arredor do coñecemento, conservación e posta en valor do río Eume e dos ecosistemas de ribeira. A 

iniciativa enmarcouse no programa Proxecto Ríos de ADEGA e no Plan Proxecta, promovendo unha metodoloxía 

activa baseada na investigación, a observación directa do medio, a educación ambiental e a ciencia cidadá. 

Desde a materia de Bioloxía e Xeoloxía, o alumnado participou nunha saída á Fraga do Eume acompañados por 

persoal de ADEGA, realizando actividades de inspección do río e toma de mostras para analizar diferentes 

parámetros físico-químicos da auga. Ademais, elaboráronse pósters sobre a clasificación taxonómica dos animais de 

ribeira e sobre as partes da flor utilizando especies propias da contorna do Eume. Relacionado cos contidos da 

Hidrosfera cada un dos grupos de 1ºESO elaborou unha depuradora con distintos materiais. O traballo completouse 

cunha charla de AMABUL sobre flora exótica invasora e outra da asociación EUROEUME dirixida aos tres grupos de 

1º da ESO sobre os ecosistemas de ribeira e a súa conservación. Paralelamente, desde o Club de Ciencia 

investigáronse as propiedades da auga e a súa importancia para os seres vivos e os ecosistemas. 

Na materia de Física e Química, analizáronse e representáronse graficamente os datos obtidos durante as 

inspeccións do río, traballando a interpretación de resultados e a relación entre os parámetros físico-químicos e a 

calidade da auga. 

Desde Lingua Galega e Literatura, o alumnado de 1º da ESO traballou arredor da temática do río Eume mediante a 

elaboración de trípticos informativos. Para iso, organizáronse en cinco grupos, cada un centrado nun aspecto 

diferente: o propio río Eume, a súa flora, a súa fauna, a topografía das vilas polas que pasa e o patrimonio cultural 

das Fragas do Eume. O alumnado buscou información, seleccionou os contidos máis importantes e completou os 

trípticos con fotografías relacionadas co tema. Como remate da actividade, cada grupo realizou unha exposición oral 

nas sesións de galego para compartir co resto da clase o traballo realizado e os coñecementos adquiridos. 

Nas materias de linguas estranxeiras tamén se abordou a temática do proxecto. En Francés, realizouse unha 

investigación sobre a flora e a fauna do río Eume e dos seus arredores (peixes, anfibios, réptiles, árbores, 

macroinvertebrados e plantas acuáticas), elaborando posteriormente traballos en cartolina con textos, debuxos e 

imaxes. En Inglés, o alumnado confeccionou pósters informativos sobre o río Eume, a súa flora e a súa fauna 

empregando as fichas e materiais de Proxecto Ríos. 

No marco do Proxecto Competencial, investigáronse os recursos hídricos do concello das Pontes a través de 

cuestionarios e procura guiada de información. Ademais, realizouse un traballo artístico e científico a partir da 

recollida de plantas da contorna do río Eume, elaborando estampacións con témpera e tórculo de gravado. O 

produto final combinou a fotografía das especies, a súa identificación e as impresións artísticas realizadas polo 

alumnado. Tamén se elaboraron ilustracións de animais das Fragas do Eume acompañadas de información sobre as 

súas características e interese ecolóxico. 

En Debuxo fixéronse cianotipias con elementos da natureza. 

A final de curso levamos todos os traballos realizados polo alumnado ao evento Ponte nas Ciencias, onde 

compartimos coa comunidade a aprendizaxe enmarcada no Proxecto Ríos. 

Como resultado, o proxecto favoreceu o desenvolvemento das competencias clave, especialmente a competencia 

científica, a competencia en comunicación lingüística, a competencia dixital, a conciencia e expresións culturais e a 

competencia cidadá. Ao mesmo tempo, contribuíu a fortalecer o coñecemento do patrimonio natural local, a 

sensibilización ambiental e o compromiso do alumnado coa conservación dos ecosistemas fluviais. 



2. Grao de consecución dos obxectivos 

O grao de consecución dos obxectivos previstos na memoria inicial foi moi satisfactorio, acadándose a maior parte 
deles de maneira plena grazas á implicación do alumnado, do profesorado participante e das entidades 
colaboradoras. 

No ámbito ambiental, o alumnado coñeceu de primeira man o ecosistema fluvial do río Eume e a Fraga de As Pontes, 
identificando elementos da súa biodiversidade e comprendendo a importancia da súa conservación. As actividades 
realizadas con AMABUL permitiron reflexionar sobre as principais ameazas que afectan aos ecosistemas de ribeira e 
fomentar actitudes de respecto e protección ambiental. 

En relación coa dimensión científica, o alumnado aplicou diferentes fases do método científico mediante a 
observación directa, a recollida de mostras, a análise de parámetros físico-químicos da auga e a interpretación dos 
resultados obtidos. Tamén se promoveu a divulgación científica a través da elaboración de pósters, trípticos, 
maquetas e exposicións orais. 

Desde o punto de vista educativo, desenvolvéronse competencias clave a través dun enfoque interdisciplinar que 
integrou Bioloxía e Xeoloxía, Lingua Galega, Inglés, Francés, Debuxo, Proxecto Competencial e  Club de Ciencia. O 
alumnado participou en dinámicas de traballo cooperativo, mellorou as súas habilidades comunicativas e empregou 
diferentes linguaxes para transmitir os coñecementos adquiridos. 

Na dimensión social, consolidáronse as relacións do centro con entidades de referencia como ADEGA e EUROEUME, 
facilitando o achegamento do alumnado ao patrimonio natural e cultural da súa contorna. Ademais, a participación 
no evento Ponte nas Ciencias permitiu compartir os resultados coa comunidade educativa e coa cidadanía. 

Como resultado global, o proxecto contribuíu significativamente á sensibilización ambiental, ao coñecemento do 
patrimonio local e ao desenvolvemento dunha actitude responsable e comprometida coa conservación dos 
ecosistemas fluviais. 

 

3. Descrición das actividades realizadas. Evidencias gráficas e/ou documentais do traballo realizado. 

O proxecto desenvolveuse ao longo do curso escolar 2025/26 co alumnado de 1º da ESO, integrando actuacións de 
carácter científico, ambiental, artístico e divulgativo. 

1. Formación e sensibilización inicial 

Durante o primeiro trimestre presentouse o Proxecto Ríos ao alumnado dentro da materia de Bioloxía e Xeoloxía, 
relacionándoo cos contidos da Hidrosfera e da conservación dos ecosistemas. Explicouse a metodoloxía de traballo e 
a importancia da ciencia cidadá para o coñecemento e protección do medio ambiente. 

Ademais, antes da saída á Fraga a asociación EUROEUME impartiu unha charla no regato frente ao centro aos tres 
grupos de 1º da ESO sobre os ecosistemas de ribeira, a biodiversidade do río Eume e a importancia da conservación 
deste espazo natural. 

 

2. Saída de campo á Fraga de As Pontes 

O alumnado dun dos grupos de 1º ESO participou nunha saída didáctica organizada en colaboración con ADEGA, 
durante a cal se realizou unha inspección dun tramo do río Eume seguindo a metodoloxía do Proxecto Ríos. 

Durante a actividade efectuáronse: 

 Observacións do estado de conservación do ecosistema.  



 Toma de datos na Ficha de campo para a Inspección do Río. 
 Toma de mostras de auga.  
 Medición de parámetros físico-químicos.  
 Identificación de elementos da flora e fauna de ribeira.  
 Rexistro fotográfico do traballo de campo.  

Esta actividade permitiu ao alumnado aplicar os coñecementos adquiridos na aula nun contexto real de 
investigación. 

 



 

 

 



 

 

 



 

3. Actividades desenvolvidas en Bioloxía e Xeoloxía 

 Elaboración de pósters sobre a clasificación taxonómica dos animais presentes nos ecosistemas de ribeira.  
 Elaboración de pósters sobre as partes da flor empregando especies representativas da contorna do Eume.  
 Construción de maquetas funcionais de depuradoras de auga por grupos, relacionando os contidos da 

Hidrosfera coa xestión sustentable dos recursos hídricos.  
 Charla e escape room con AMABUL sobre flora exótica invasora. 

 

 



 



 

 

 

 



 

 



4. Actividades desenvolvidas no Club de Ciencia 

O Club de Ciencia traballou de forma complementaria arredor da temática da auga: 

 Investigación das propiedades físico-químicas da auga.  
 Experiencias relacionadas coa importancia da auga para os seres vivos.  
 Reflexión sobre o papel da auga nos ecosistemas e na vida cotiá.  

 



 



5. Actividades desenvolvidas en relación coa Física e Química 

A partir dos datos recollidos durante a inspección do río: 

 Elaboráronse táboas de datos.  
 Representáronse gráficos estatísticos.  
 Analizáronse resultados e relacións entre os parámetros medidos e a calidade da auga.  

 

6. Actividades desenvolvidas en Lingua Galega e Literatura 

O alumnado organizouse en grupos para elaborar trípticos divulgativos sobre: 



 O río Eume.  
 A flora do Eume.  
 A fauna do Eume.  
 A topografía das localidades polas que discorre o río.  
 O patrimonio cultural das Fragas do Eume.  

Cada grupo realizou posteriormente unha exposición oral para compartir os resultados co resto da clase. 

 

7. Actividades desenvolvidas en Inglés e Francés 

En Inglés elaboráronse pósters divulgativos en inglés sobre o río Eume, a súa flora e a súa fauna utilizando materiais 
do Proxecto Ríos e traballando vocabulario específico. 

En Francés realizouse unha investigación, traballando vocabulario en francés, sobre especies representativas da 
contorna do Eume, elaborando murais con información, ilustracións e fotografías. 

 



 

 



 

 



 

8. Actividades desenvolvidas en Proxecto Competencial 

 Investigación sobre os recursos hídricos do concello das Pontes.  
 Elaboración de cuestionarios e procura guiada de información.  
 Recollida e identificación de plantas da contorna.  
 Realización de estampacións artísticas mediante témpera e tórculo de gravado.  
 Elaboración de fichas con fotografías e información das especies estudadas.  
 Creación de ilustracións de animais das Fragas do Eume acompañadas de información científica.  

 



 

 



 

 



 

 



  

 

9. Actividades desenvolvidas en Educación plástica e visual. 

Desde o departamento de Educación Plástica, no Club de Ciencia, elaboráronse cianotipias empregando un proceso 
fotográfico e artesanal que utiliza sales sensibles á luz para crear copias en color azul cian e empregando elementos 
do ecosistema de ribeira. 



 

 

10. Difusión dos resultados 

Como actividade final, todos os traballos elaborados foron expostos no evento Ponte nas Ciencias, permitindo 
compartir coa comunidade educativa e coa cidadanía os coñecementos adquiridos durante o desenvolvemento do 
proxecto. 



 

 

 



 

 

Ligazón a esta memoria (evidencias gráficas e documentais) na páxina web do centro. 

4. Instrumentos de avaliación utilizados e resultados obtidos 

A avaliación do proxecto realizouse de maneira continua ao longo de todo o curso, valorando tanto o proceso de 
aprendizaxe como os produtos finais elaborados polo alumnado. 

Instrumentos de avaliación empregados: 

Moitas das actividades trataron contidos de materia e foron avaliados polas mesmas dentro da nota do curso.  

 Observación directa da participación e implicación do alumnado.  



 Rexistro de asistencia e participación nas actividades programadas.  
 Cadernos e actividades de aula.  
 Rúbricas para a avaliación dos traballos realizados.  
 Valoración dos produtos finais elaborados nas diferentes materias.  
 Exposicións orais e presentacións dos traballos.  
 Rexistro fotográfico e documental das actividades.  
 Avaliación do profesorado participante.  
 Valoración cualitativa das entidades colaboradoras.  

Resultados obtidos: 

Os resultados acadados foron moi positivos. A práctica totalidade do alumnado participou activamente nas 
actividades propostas e mostrou interese polo coñecemento do río Eume e dos ecosistemas asociados. 

Os traballos realizados evidenciaron unha mellora significativa na competencia científica, na capacidade de 
observación e análise, así como nas habilidades comunicativas e creativas. O alumnado foi quen de interpretar datos 
reais, elaborar materiais divulgativos e transmitir información de forma rigorosa e adaptada a diferentes contextos. 

Tamén se observou unha maior sensibilización ambiental e un incremento do coñecemento sobre o patrimonio 
natural e cultural da comarca. A participación en Ponte nas Ciencias permitiu comprobar a capacidade do alumnado 
para comunicar os resultados do seu traballo á comunidade. 

En conxunto, considérase que os obxectivos previstos na memoria inicial foron acadados nun grao elevado. 

5. Observacións complementarias ás actividades realizadas 

A valoración global do proxecto é moi positiva tanto por parte do alumnado como do profesorado participante. As 
actividades desenvolvidas tiveron unha excelente acollida e favoreceron unha aprendizaxe significativa baseada na 
experiencia directa e no contacto coa contorna. 

Un dos aspectos máis destacables foi o carácter claramente interdisciplinar da proposta. A participación coordinada 
de distintas materias permitiu abordar o estudo do río Eume desde perspectivas complementarias: científica, 
lingüística, físico-química, artística e social. Esta integración facilitou que o alumnado comprendese a complexidade 
dos ecosistemas e a necesidade de abordalos desde múltiples enfoques. 

A colaboración con entidades externas constituíu outro dos puntos fortes do proxecto. AMABUL trouxo ao centro 
unha exposición itinerante e ofreceu a todos os grupos de 1ºESO unha charla e un xogo de escape room ambiental 
sobre flora exótica invasora. O contacto con ADEGA permitiu ao alumnado coñecer o funcionamento dun programa 
consolidado de ciencia cidadá como Proxecto Ríos, mentres que a participación de EUROEUME achegou unha visión 
máis ampla do patrimonio natural, histórico e cultural vinculado ao río Eume e ás Fragas do Eume. 

Cómpre destacar tamén o interese mostrado polo alumnado ao descubrir elementos do patrimonio da súa propia 
vila e da súa contorna máis próxima. Moitos estudantes manifestaron que descoñecían parte da riqueza natural e 
cultural existente na Fraga de As Pontes e no propio río, polo que o proxecto contribuíu a reforzar o sentimento de 
pertenza e a valoración do patrimonio local. 

A participación no evento Ponte nas Ciencias resultou especialmente motivadora, xa que permitiu compartir o 
traballo realizado con outras persoas da comunidade educativa e coa cidadanía, reforzando o papel do alumnado 
como divulgador científico. 

De cara a futuras edicións, considérase conveniente manter a colaboración coas entidades participantes e ampliar, 
se é posible, o número de saídas de campo e actividades de investigación relacionadas coa biodiversidade e a 
calidade da auga. 



6. Bibliografía e ligazóns utilizadas 

Proxecto Ríos 

 https://www.proxectorios.org  
 https://www.adega.gal  

Entidades colaboradoras 

 https://euroeume.org  
 https://www.amabul.org 

Información sobre o río Eume e as Fragas do Eume 

 https://fragasdoeume.xunta.gal  
 https://turismo.gal  
 https://www.ign.es  
 https://www.miteco.gob.es  
 https://www.iagua.es  

Recursos educativos e ambientais 

 https://www.edu.xunta.gal  
 https://www.museonacionalcienciaytecnologia.es  
 https://www.csic.es  

Materiais empregados durante o proxecto 

 Guías de inspección e materiais didácticos de Proxecto Ríos (ADEGA).  
 Recursos divulgativos facilitados por EUROEUME.  
 Recursos divulgativos facilitados por AMABUL. 
 Materiais curriculares das distintas materias participantes no proxecto. 
 Datos e observacións obtidos durante o traballo de campo realizado polo alumnado. 

 

https://www.adega.gal/
https://www.ign.es/
https://www.miteco.gob.es/
https://www.iagua.es/
https://www.edu.xunta.gal/
https://www.csic.es/

